
Umiarsualivinni pissutsit pillugu § 37 tunngavigalugu apeqqummut akissut

Asasara Ruth Heilmann
Umiarsualivinni pissutsit pillugit apegqutinnut qujanaq.

Soorlu ilisimaneqartutut imm. 18 suli Inatsisartuni suliarinegarpoq: " Nuummi
umiarsualivittaassap sanaartorneqarnissaanut ingerlanneqarnissaanillu
siunertaqartumik aktiaateqarluni ingerlatsivimmik pilersitsisoqarnissaanik
kingusinnerpaamillu UPA2014-imi ingerlatsiviup umiarsualiviullu pissutsinut
nalimmassarneqarnissaa pillugit Naalakkersuisut 2013-imi suliakkerneqarnissaat
pillugu Inatsisartut aalajangiiffigisassaattut siunnersuut”.

Taamaattumik siunnersuutip Inatsisartuni naammassinegarluni suliarineqarnissaanut
akuerinegarnissaanullu illit tunngavigisatit aallaavigalugit apeqqutitit
akissuteqarfigissavakka.

Apeqqutit tulleriiaarnegarneri naapertorlugit akissuteqarfigissavakka.

Nuummi umiarsualivissaarsualiornissaq umiarsualivinnut sinerissamiittunut
ganoq pitsanngoriaatsinik nassataqartussaava?

Sinerissami umiarsualiviit allat containerinik usit sukkanerusumik nassiussinnaavaat,
tassa nalinginnaasumik sukkanerusumik assartuisogarnerata malitsigisaanik umiarsuit
akulikinnerusumik tikittalissammata. Containerinut inissiiffinni inissat sulinerlu
pitsaanerusumik atorneqalissapput.

2013-mi assartuinerit ilusaat aallaavigalugu aamma 2017-mut kaaviaartitsilluni
ingerlaartitsinissamut pilersaarutinut assartuinermilu piffissanut atorneqartunut
naleqqiussisumik Royal Arctic Line pisuusaartitsisimavoq. Malunnarpoq sinerissami
illogarfinnut amerlanernut nassiussat usit ullormik ataatsimik marlunnilluunniit
nalinginnaasumik pitsaanerulersitsissasoq illogarfinnullu ataasiakkaanut kujammut
ingerlasunut assartuineq arriinnerulissalluni.

Nuna tamakkerlugu umiarsualivinnik aserfallatsaaliineq ullumikkut Aningaasanut
inatsimmi konto 35.02.02-mi aningaasanik immikkoortinneqarsimasunik
isumagineqarpoq. Konto taanna allilerinermit eqqorneqassanngilag. Nuummi
containerileriffiup allineqarnera taamaalilluni nunap ilaata sinnerani umiarsualiviit
ullumikkut aserfallatsaaliornerinut aningaasat ikinnerusut immikkoortinneqartarnerinik
kinguneqassanngilaq.

Nunaqarfinnut illogarfinnullu pilersuinerup pitsaanerulernissaanik ganoq ittunik
kingunegassava?

Qulaani taaneqartoq assartuinermi piffissap atorneqartup  nalinginnaasumik
sukkanerulernerata saniatigut assartuinermi akigititani ineriartornissatut
naatsorsuutigisaq aamma nunami innuttaasunut tamanut iluaqutaassaaq.

Takussutissiap ataaniittup usinik akigititat maannakkutut isikkogartillugit, umiarsualivik
allinagu, ineriartornissatut ilimagisaq aamma periarfissat marluk, umiarsualivik nutaaq
kiisalu akileraarutit imaluunniit nunatta karsianik tapiissuteqarnikkut
aningaasalersornegartup akornanni assersuussisogarpoq. Soorlu takussutissiamit
takuneqgarsinnaasoq  kingusinnerpaamik  2020-mi  akigititani  ineriartornissatut
ilimagisamut naleqgiullugu assartuinermi akigititat appasinnerulissapput, containeriliffik
allineganngippat.

Nunagarfinni usitigut kiffartuussineq cantaineriliffiup allinegarneranik
attornegassanngilaq, tassa kifffartuussineq 2011-mi kiffartuussinissamut
isumaqatigiissutikkut aalajangersarneqarmat, taanna 2030 ilanngulugu atuuttussaalluni.

Takussutissiaq: Usinut avannamukartunut assartuinermi akit ukiumut 1,5 pct.-imik qaffappata

«~==Basis (1,5 pct. vaakst)
-——Alternativ, skattefinansieret infrastrukturbidrag (1,5 pct. vaekst)
——Alternativ, brugerfinansieret infrastrukturbidrag (1,5 pct. vaekst)

Paasissutissarsiffik: Inutaqatigiit aningaasarsiorneranni kingunissanik nalilersuineq — Nuup umiarsuallviata allineqarnera, maj
2013

Illogarfinni nunaqarfinnilu umiarsualiviit pitsanngorsarneqarnissaminnik
kinguussaasut ganoq ittunik pilersaaruteqarfigineqarpat?

Nunami umiarsualiviit tamaasa pillugit immikkoortumi pilersaarusiorlutik Naalakkersuisut
ingerlataqarput. Tassani pisariagartitsinermi  anginerpaajusumi  umiarsualivinni
aningaasalersuinernik pingaarnersiuineq sagqummiunnegassaagq, tassunga ilanngullugu
ilaatigut umiarsualivinnik nutarterinissamut allilerinissamuliu periarfissat, kisianni aamma
umiarsualivinnik  atorneqarsinnaajunnaartunik  isatertariagartunik  isaterinissamut
periarfissat. Immikkoortumut pilersaarut 2014-mi ukiup affaata siulliup ingerlanerani
suliarineqassasoq naatsorsuutigineqarpoq, taamaalilluni aningaasanut inatsimmi
pingaarnersiuinerni tamarmiusuni ilaatinneqarsinnaalluni.

Innarluutillit pitsorluttullu eqqarsaatigalugit talittarfiit niuffigiuminarsarnissaat
aamma pisarialerujussuuvog, illogarfinni minnerunngitsumillu aamma
nunaqarfippassuarni tamanna ajornartorsiutaammat. Tamakkua Naalakkersuisut
ganoq pitsaanerulersinniarpaat?



Umiarsualivinnik atorneqarunnaartunik nutarterinissaq isaterisinnaanerlu assigalugu
immikkoortortami pilersaarut aamma kikkut tamarmik pisariagartitaannut umiarsualiviit
pitsaanerulersinnissaat misissorneqassapput. Peqatigisaanik ilaatigut ilaasunik
assartuineq aamma takornariagarnermik inuussutissarsiorneq kikkut tamarmik
pisariagartitaannut pitsaanerulersinnissaannut ilanngunnegassapput.

Pitsorluttut innarluutillillu pillugit ernumassuteqarnerit eqqarsaatigalugu
ilisimatitsissutigisinnaavara innarluutillit pillugit inatsisip nutartergarnissaanik
Naalakkersuisut pilersaaruteqarmata. Tassani ilaassapput meeqgat inuusuttullu kiisalu
utoqgaat atugaat pissusissamisoortumik innarluutillit atugaasa qulaajaaffigineranut
ilanngunnegassammata. Naalakkersuisoogatigiinnermi isumagatigiissummi aamma
immikkut taaneqarpoq inuit allat assigalugit innarluutillit nunami maani innuttaasuusut
aamma assigiimmik pisinnaatitaaffeqartut.

Naalakkersuisunit aamma qulakkeerniarneqarpoq innarluutillit pisinnaatitaaffii
Naalagaaffiit Peqatigiit innarluutillit pillugit isumaqatigiissutaannik naammassinnissasut
tassunga ilanngullugu tikinneqarsinnaassuseq, tak. Immikkoortortaq (artikel) 9.
Immikkoortortag 9-mi tikinnegarsinnaassuseq sammineqarpog. Inuit innarluutillit
nammineerlutik inuuneqarnissaat tamakkiisumillu inuunermi atukkani tamani
peqataanissaat siunertaralugu naalagaaffiit peqataasut inuit innarluutillit allat assigalugit
illunut avatangiisiniittunut assartuinermilu periarfissanut isersinnaanerisa
qulakkeernegarnissaannut naleqquttumik aaqgiissuteqassapput.

